
આણાં મેલજો




[બહેન પોતાના ભાઈને ઋતુએ ઋતુએ કહેવરાવે છે કે “ભાઈ: મને તેડવા આવ. હું તારે ઘેર આવીને બધાં કામ કરી દઈશ !” ભાઈ તો જુદાં જુદાં બહાનાં કાઢી બહેનને તેડાવવાની ના મોકલે છે. ]




ઉનાળે આણાં મેલજો રે વીરડા ! 

ઉનાળે કાંતું કાંતણાં.


કાંતશે મારા ઘરડાની નાર મારી બેનડી ! 

તમે તે રે’જો સાસરે.


વરસાળે આણાં મેલજો રે વીરડા ! 

વરસાળે ખોદું [૧]જૂઠડાં. 


ખોદશે મારા ઘરડાની નાર મારી બેનડી ! 

તમે તમારે સાસરે. 


શિયાળે આણાં મેલજો રે વીરડા ! 

શિયાળે સાંધું સાંધણાં.












	↑ ૧. ડાભનું ઘાસ

